
Nuusbrief 21 Januarie

Ek wil graag die personeel, ouers en leerders na ‘n welverdiende ruskans, terug verwelkom.
Aan ons nuwe ouers en leerders, baie welkom en mag u sommer gou tuis voel by Hoérskool
Vredendal!

Ons glo en vertrou dat 2022 ten spyte van die epidemie ‘n meer “normale” jaar sal wees
waar ons nie net volstoom met die akademie sal voortgaan nie, maar ook ‘n volledige
buitemuurse program sal handhaaf.

Ons wens u elkeen ‘n voorspoedige 2022 toe!

Matriekuitslae

Baie geluk aan ons matriekklas van 2021. Ons is baie trots op julle!

83 van die 84 leerders slaag (98.8%)

8 leerders gemiddeld bo 80%

72 leerders slaag met B-graad (86.74%)
104 vakonderskeidings

Toppresteerders

Riaan Wiese 86,0% 5 onderskeidings
Handré Truter 85,4% 7 onderskeidings
Lizette le Roux 84,3% 6 onderskeidings
Albertus Kearney 83,3% 5 onderskeidings
Kara Tubb 83,28% 6 onderskeidings
Cara-Jan Philander 82,9% 5 onderskeidings
Dawid de Wet 81,0% 5 onderskeidings
Paige Booyse 80,0% 4 onderskeidings
Kalender

Elke huisgesin moes hierdie week ‘n Kalender ontvang waarop die datums van al die
skoolaktiwiteite vir 2022 verskyn. U moet uself asseblief vooraf vergewis van die eksamens
en toetsreekse se datums en geen afsprake soos bv. vir leerling- en bestuurslisensies vir u
kind in daardie tyd maak nie.

Covid en afwesigheid

U kind se veiligheid bly vir ons die hoogste prioriteit en daarom sal die volgende Covid-
verwante maatreéls tot verdere kennisgewing, nagekom moet word:

Indien ‘n persoon wat deel is van die huisgesin positief toets, moet die leerder self-isoleer
vir dieselfde tydperk as wat die persoon in isolasie geplaas word. Die skool moet onmiddellik
ingelig word en ‘n mediese brief as bewys van die tydperk van isolasie moet met die leerder
se terugkeer by die skool ingedien word.

Waar ‘n leerder siek voel moet die skool die oggend ingelig word en mag die leerder weer
skool toe kom sodra hy/sy heeltemal gesond is. Indien ‘n leerder in die tyd wat hy/sy
afwesig is ‘n toets mis, moet ‘n mediese sertifikaat egter ingedien word.

